
ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 5-Ի N 1867-Ա ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
[bookmark: _GoBack]Նախագծով առաջարկվում է Կառավարության նախաձեռնությամբ 2022 թվականի դեկտեմբերի 9-ին գումարվող Ազգային ժողովի արտահերթ նիստի օրակարգում ներառել ևս մեկ հարց՝ «Կուսակցությունների մասին» սահմանադրական օրենքում լրացումներ և փոփոխություններ կատարելու մասին» սահմանադրական օրենքում լրացում կատարելու մասին» սահմանադրական օրենքի նախագիծը։ Նախագծով առաջարկվում է սահմանել, որ կուսակցությունների պետական նպատակային ֆինանսավորումը 2022 թվականի համար տրամադրվում է ամբողջությամբ՝ առանց Օրենքի 26-րդ հոդվածի 7-9-րդ մասերով սահմանված պահանջների ապահովման: Ազգային ժողովի արտահերթ նիստի օրակարգում սույն նախագիծը ներառելու նպատակահարմարությունը և ընդունման հրատապությունը պայմանավորված է այն հանգամանքով, որ առաջարկվող կարգավորումները վերաբերում են 2022 թվականի ընթացքում կուսակցություններին տրվող տարեկան նպատակային ֆինանսավորման հետ կապված հարաբերություններին, մյուս կողմից, հաշվետվություններին ներկայացվող պայմանների վերաբերյալ կարգավորումները նախատեսվում է գործարկել 2023 թվականի հունվարի 1-ից:
